Thema: Diolchgarwch
(Masnach Deg – gwneud pêl-droed. Diolch am ein cyrff.)
Mae croeso i chi addasu’r gwasanaeth ar gyfer eich ardal/plant, dim ond i chi gadw ar y  brif neges, sef diolch i Dduw. 
Adnoddau: Mae sleidiau PowerPoint wedi eu paratoi. Os nad ydych yn gallu eu defnyddio yna darparwch luniau neu enghreifftiau gweledol o ryw fath.
Sleid 1: Teitl – Diolchgarwch
Cân addas – Braf yw bwyta, (Glas, Glas Blaned). Mae’r ail bennill yn berthnasol iawn.

Braf yw bwyta,

Brechdan gaws neu jam,

Tost a marmeit,

Crisps a salad ham,

Byrgyr, sglodion,

Sgons a mafon,

Diolch Dduw am fwyd.

 

· Yr amser yma o’r flwyddyn mae Cristnogion yn diolch i Dduw am ei haelioni. Dŷn ni’n galw hyn yn Ddiolchgarwch. Pan oedd Iesu Grist yn bwyta roedd o’n rhoi diolch i Dduw am ei fwyd, gwrandewch ar yr adnod yma o lyfr Mathew:

· Yna cymerodd y saith torth a'r pysgod, ac offrymu gweddi o ddiolch i Dduw, yna eu torri a'u rhoi i'r disgyblion, a dyma’r disgyblion yn eu rhannu i’r bobl.

· Roedd Iesu yn deall yn iawn bod Duw yn dda, yn rhoi’r haul a’r glaw er mwyn i ni gael tir ffrwythlon a digonedd o gnydau. Mae’r Beibl yn dweud bod Duw wedi creu y byd a phopeth sydd ynddo, a’i fod yn meddwl bod y cyfan yn dda. Mae’n bwysig ein bod ni hefyd yn ddiolchgar am ein byd a’r bwyd dŷn ni’n fwynhau pob dydd.
· Oherwydd ein bod ni’n cael cymaint o fwyd da mae gynnon ni ddigon o egni i fwynhau cerdded a rhedeg a neidio. Rydyn ni’n gallu dringo coed a reidio beic. 
Sleid 2: Chwarae teg i Fasnach Deg”.
· Rydyn ni i gyd yn hoffi chwarae, a rydyn ni eisiau sôn am “Chwarae teg i Fasnach Deg”.

Sleid 3: Pentagon – clicio eto, Sleid 4: daw’r gair pentagon ar y sgrin.

· Pa siâp sydd ar y sgrin? (Pentagon)

Sleid 5: Hecsagon – clicio eto, Sleid 6: daw’r gair hecsagon ar y sgrin.

· Pa siâp sy ar y sgrin y tro yma? (hecsagon)

Sleid 7 : 12 + 20 ? = (Pos)

· Dyma bos chi....pa siâp fedrwch chi wneud drwy ddefnyddio 12 pentagon ac 20 hecsagon?

Sleid 8 : rhifau ychwanegol

· Dyma rifau i’ch helpu...

Sleid 9: llun o bêl-droed 

· Yr ateb ydy siâp sffêr – neu bêl.

Sleid 10: dynion o Tsieina yn chwarae Tsu Chu

· Mae’r cofnod cynharaf o bobl yn chwarae gemau pêl yn dod o Tsiena tua 2,300 o flynyddoedd yn ôl. Dyma lun o ddynion yn chwarae Tsu Chu – sef cicio pêl a’i chadw yn yr awyr gan ddefnyddio’u traed yn unig. 
Sleid 11: merched o Tsieina yn chwarae Tsu Chu

· Roedd merched hefyd yn chwarae Tsu Chu.

· Tua can mlynedd yn ôl penderfynwyd ysgrifennu rheolau pendant ar gyfer chwarae pêl-droed. Dyma’r rheolau sy’n penderfynu faint sy’n cael chwarae i bob tîm, pa mor hir ydy’r cae a pha mor hir mae pob gêm yn para. 
Sleid 12: pêl 

· Mae pêl yn rhan hanfodol o gêm bêl-droed. Os edrychwch chi’n ofalus fe welwch chi’r siapau pentagon a hecsagon.

Sleid 13: Map yn dangos India a Pakistan

· Yn India a Pakistan mae’r rhan fwyaf o beli pêl-droed yn cael eu gwneud.

Sleid 14: Map yn nodi Sialkot

· Ond mae yna un lle arbennig sy’n gwneud mwy o beli pêl-droed nag unrhyw le arall drwy’r byd i gyd – sef Sialkot. Mae tri chwarter o beli pêl-droed y byd yn cael ei gwneud yno.

Sleid 15: 35 miliwn o beli

· Mae 35 miliwn o beli pêl-droed yn cael ei gwneud bob blwyddyn.

Sleid 16: llun o bwythwyr Sialkot

· Dyma lun o berson yn pwytho pêl-droed. Gan ddefnyddio 32 darn o ddefnydd arbennig -12 pentagon a 20 hecsagon a 650 o bwythi.

· Mae person sy’n pwytho pêl-droed i safon uchel yn gallu gwneud 4 pêl bob dydd. Mae yna nifer o blant yn ardal Sialkot yn gorfod aros adre i weithio a gwnïo peli.

Sleid 17: bachgen ifanc a’i dad yn pwytho peli.

· Dyma lun o fachgen ifanc yn pwytho gyda’i dad. Nid oedd ei dad a’i fam yn cael digon o arian i dalu am bopeth oedd ei angen ar y teulu – bwyd, dillad, ffisig/moddion, na gwersi yn yr ysgol.
Sleid 18: 22c

· 22c y diwrnod oedd pobl yn cael eu talu am wneud y peli.

· Yn 1998 penderfynwyd na ddylai yr un plentyn o dan 14 oed weithio fel pwythwr peli.

Sleid 19: 38c

· Wedyn penderfynwyd bod rhaid talu mwy o arian i’r rheini oedd yn pwytho’r peli. Felly codwyd y tal i 38c y diwrnod. Dydy hyn ddim yn llawer i ni, ond os oedd y tad a’r fam yn gweithio roedd e’n ddigon o arian i brynu popeth oedd rhaid i’r teulu gael. 

·  Roedden nhw’n gallu codi’r tâl o 22c i 38c am fod rhai pobl yn fodlon talu mwy am y peli roedden nhw’n brynu.
Sleid 20: Neges Masnach Deg

· Dyma beth yw gwaith mudiad Masnach Deg. Gwneud eu gorau glas i wneud yn siŵr fod pobl yn cael cyflog teg am y gwaith mae nhw’n wneud.

Sleid 21: nwyddau Masnach Deg

· Y tro nesaf ewch i’r siop edrychwch am logo Masnach Deg. Mae ychydig o geiniogau yn gallu gwneud gwahaniaeth mawr i bobl dlawd yn India a Pakistan.
· Mae llawer ohonon ni’n hoffi chwarae gyda pêl – pêl-rwyd, rygbi, hoci, chwarae ‘catch’, chwarae tennis ac wrth gwrs pêl-droed. Pêl-droed ydy’r gêm fwyaf poblogaidd o ran nifer y cefnogwyr yng ngwledydd Prydain.

· Heddiw rydyn ni am ddiolch am ein bwyd a’n diod, ond hefyd am ein cyrff rhyfeddol, ac am yr holl chwaraeon rydyn ni’n gallu eu mwynhau er mwyn cadw’n heini (yn ffit) a gwneud y gorau o’r cyrff sy ganddon ni. Tybed faint ohonon ni oedd wedi meddwl cyn heddiw, “O ble mae’r bêl yma’n dod?” (cyfeirio at bêl-droed)
· Rydyn ni i gyd yn cael dod i’r ysgol. Does dim un ohonon ni yn gorfod gweithio am 22c y dydd. Felly fe allwn ni fforddio rhoi pris teg i weithwyr yn Saikot er mwyn iddyn nhw allu rhoi bwyd, diod ac addysg i’w plant.
· Cân addas ar y thema diolch.

· Gweddïwn: Ein Tad, diolch i ti am y bwyd a’r diod sy’n cael ei roi i ni. Diolch bod ganddon ni’r egni i redeg a neidio a dringo. Diolch am Gymru - ein gwlad ffrwythlon, brydferth. Helpa ni i ddilyn esiampl Iesu, a bod yn garedig ac yn llaw agored wrth ymwneud â phobl eraill. Helpa ni i gofio am bobl ar draws y byd sy ddim mor freintiedig â ni. Gweddïwn dros y rhai sy’n pwytho peli yn Sialkot. Gweddïwn y bydd mwy o bobl yn prynu peli Masnach Deg er mwyn iddyn nhw gael gwell bywydau. Diolch i ti ein Tad am dy holl fendithion i ni. Amen.  
Braf yw chwarae,


Piano neu pêl-droed,


Peintio, darllen,


Neu dringo coed,


Dyfrio blodau,


Codi tyrau,


Diolch Dduw am hwyl.





Braf yw cwmni, 


Cwmni dad a mam,


Teulu, ffrindiau


Sy'n gwylio na chaf gam,


Cwmni Iesu,


Sy'n fy nysgu


Mai cariad ydyw Duw.

